
ТҮЙІНДЕМЕ

     Қазақстан Республикасының «Білім туралы» Заңының 11-бабының 9-тармағында оқытудың жаңа технологияларын, оның ішінде кәсіптік білім беру бағдарламаларының қоғам мен еңбек нарығының өзгеріп отыратын қажеттеріне тез бейімделуіне ықпал ететін кредиттік, қашықтан оқыту, ақпараттық-коммуникациялық технологияларды енгізу және тиімді пайдалану міндеті қойылып отыр, бір сөзбен айтқанда ағылшын сабағын оқыту үрдісінде интерактивті құралдарды пайдалану арқылы білім сапасын арттыру жолдары мен тәсілдері баяндалған. 
РЕЗЮМЕ
     В пункте 9 статьи 11 Закона Республики Казахстан «Об образовании» прописано требование о необходимости эффективного использования и внедрение новых технологий, в том числе программ профессионального образования, которые способствуют быстрой адаптации к изменяющимся потребностям рынка труда, кредитного, дистанционного обучения с использованием информационных и коммуникационных технологий и также улучшение  образования в процессе изучения английского за счет использования интерактивных средств и других современной технологии. 
         Елбасымыздың Қазақстан халқына жолдауында ХХІ ғасырда ақпараттық қоғам қажеттілігін қанағаттандыру үшін білім беру саласында төмендегідей міндеттерді шешу керектігін атап көрсетті: Компьютерлік техниканы, интернет, телекоммуникациялық желі, электрондық және телекоммуникациялық құралдарды, мультимедиялық электрондық оқулықтарды оқу үрдісіне тиімді пайдалану арқылы білім сапасын көрсету. Сонымен қатар тәуелсіз еліміздің болашағы -жарқын, білімді, парасатты, өз ана тілімен бірге шетел тілі «ағылшын тілінде» еркін сөйлеп, өз елін, халқын, мәдениетін шетелге таныстыра алатын үш тілде еркін сөйлейтін азамат болып шығуы керек деген еді. Инновациялық әдістердің ең негізгісінің бірі –«интерактивті оқыту әдісі» Бұл әдістің негізгі қағидасы – педагогикалық қарым-қатынас пен қарым-қатынас диалогі арқылы жеке тұлғаны қалыптастырып дамыту, өрбіту. 
          Интерактивті оқыту – бұл, ең алдымен оқушы мен мұғалімнің қарым-қатынасы тікелей жүзеге асатын сұхбаттасып оқыту болып табылады.

            Қазақстанның тәуелсіз мемлекет ретінде қалыптасуы орта білім беру жүйесінің дамуымен тығыз байланысты. Қазақстан Республикасының  Білім туралы заңында: «Білім беру жүйесінің басты міндеттерінің бірі – білім беру бағдарламаларын меңгеру үшін жағдайлар жасау керек» деп көрсетілген. Солардың бірі білім беруді ақпараттандыру барысында дидактикалық және оқыту құралы болып компьютер саналады. Сондықтан кез – келген білім беру саласында мультимедиалық электрондық оқыту құралдары барлық пәндерді оқытуға пайдаланылады. ХХІ ғасыр – бұл ақпараттық қоғам дәуірі, технологиялық мәдениет дәуірі, айналадағы дүниеге, адамның денсаулығына, кәсіби мәдениеттілігіне мұқият қарайтын дәуір. [1, 29-65 бет]
          Білім беру үрдісін ақпараттандыру – жаңа ақпараттық технологияларды пайдалану арқылы дамыта оқыту, дара тұлғаны бағыттап оқыту мақсаттарын жүзеге асыра отырып, оқу – тәрбие үрдісінің барлық деңгейлерінің тиімділігі мен сапасын жоғарлатуды көздейді.Біріккен ұлттар ұйымының шешімімен «ХХІ ғасыр – ақпараттандыру ғасыры» деп аталады. Қазақстан Республикасы да ғылыми – техникалық прогрестің негізгі белгісі – қоғамды ақпараттандыру болатын жаңа кезеңіне енді. Заманымызға сай қазіргі қоғамды ақпараттандыруда педагогтардың біліктілігін ақпараттық –коммуникациялық технологияны қолдану саласы бойынша көтеру негізгі міндеттеріне айналып отыр.
         Қазіргі уақытта шетел тілі  – ғылыми білім беруде сабақ барысында интерактивті құралдарды қолдануда. Интерактивті құралдардың көмегімен мұғалімнің, оқушының шығармашылықпен жұмыс істеуіне жол ашылып отыр. Білім берудегі интерактивті технология – мұндағы интерактивті сөзі - inter (бірлесу), act (әрекет жасау) ұғымын білдіреді, сабақ барысында оқушының топпен жұмыс жасауға қатыспауы мүмкін емес, бірін - бір толықтыратын, сабақ барысында барлық оқушылардың қатысуын ұйымдастыратын оқыту барысы. Интерактивті құралдарды пайдаланудың тиімділігі.
          Қазіргі уақытта заманымызға сай қазіргі қоғамды ақпараттандыруда педагогтардың біліктілігін ақпараттық – коммуникациялық технологияны қолдану саласы бойынша көтеру негізгі міндеттерінің бірі білім беруді ақпараттандыру барысында дидактикалық және оқыту құралы болып компьютер саналады. Бұл бағытта ақпараттық технологияны оқыту үрдісіне екпінді түрде енгізу бағытында және қолданылатын жаңа құралдардың бірі – бағдарламалық – техникалық кешен болып саналатын интерактивті тақта болып табылған. Қарапайым тақта және компьютер проекторына қарағанда, интерактивті тақта сабақ мазмұнын кеңінен ашуына мүмкіншілігі өте зор. Интерактивті тақтаны пайдалану кезінде үлкен жетістікке қол жеткізу үшін, тек қана сауатты сабақ жоспарлап, керекті материалдарды дайындау керек.                Интерактивті тақта – бұл компьютердің қосымша құрылғыларының бірі және де дәріс берушіге немесе баяндамашыға екі түрлі құралдарды біріктіретін: ақпараттың кескіні мен қарапайым маркер тақтасын біріктіретін құрал. Бүгінгі күні бірнеше ИТ түрлері бар. Олардың ішінде білім саласында қолданып жүргендеріне қысқаша шолу жасайық. ACTIVboard (Promethean компаниясы) – ACTIVstudio программасы арқылы іске қосылады. Бұл құрылғы компьютер, мультимедиялық проектор және ақпараттарды енгізуге арналған активті қаламнан тұрады. Активті қалам – бұл меңзерді басқару құрылғысы және компьютер мен тақта арасындағы байланысты іске асырушы құрылғы. [2, 15 -50]
          Интерактивті оқытудың мәнісі–білімгерлердің таным үрдісімен қамтылады, олар өздерінің білетін және ойлайтын нәрселері арқылы түсінуге және қарсы әсер етуге мүмкіндік алады. Таным үрдісінде, оқу материалын игеруде,білімгерлердің біріккен әрекеттері мынаны білдіреді: әр оқушы өзіне тән еңбегін сіңіреді, білім, идея, әрекет ету тәсілдерімен алмасу үздіксіз жүреді. Сонымен қатар, бұл үрдіс мейірімділік пен өзара бір-біріне қолдау көрсету аясында болады. 

Интерактивті әдіс қолдану кезінде мыналар ескерілуі керек:

-тұлғаның еркіндігі мен құқықтары сақталуы;

-тұлғаның өзін көрсете алуына жағдай жасау;

-педагогикалық қолдау көрсету.

          Интерактивті әдістерге мыналар жатады: проблемалық шығарма әдістері, презентациялар, пікірталастар, топпен жұмыс, «миға шабуыл» әдісі, сын тұрғысынан ойлау әдісі, зерттеулер, іскерлік ойындар, рөлдік ойындар, «инсерт» әдісі, сахналау, тест сынағы әдісі, дебат, т.б.

         Компьютерлік технологияларды қолдану білім беру процессін айтарлықтай дәрежеде тиімділендіруге мүмкіндік беріп тұрады. Ағылшын тілін оқыту кезінде мультимедия құралдарын қолдану сабақта және үш жұмысын орындау кезінде көрнекіліктерді тиімді ұсына білуге кең мүмкіндіктер ашып отыр. 

      Оқу құралында баспалық мәтінді, дыбысты, графиканы, соңғы кездері – анимация мен бейнені (видео) үйлестіру маңызды дидактикалық мәселені шешіп тұрады.
            Әр сабақ үш модульден, диагностика және бақылау модульінен құралған.

Ақпараттық модуль берілетін ақпараттың негізгі  көлемінен құралған. Оқушылардың меңгеруіне міндет етіп қойылған мазмұн мен қосымша ақпаратты шектеу үшін  гиперсілтемелер және де «Факультатив», «Бұл қызық», «Деректер» айдарлары қолданылып тұрады. Гипер сілтеме – мультимедиялық  объектілерге тән ерекшеліктер. Олардың көмегімен оқушылар қосымша, түсінік бергіш ақпараттарға жүгініп қана қоймаған.

      Қандай да бір ұғымның анықтамасын біліп, сол терминнің дұрыс қолдану заңдылықтарын және қысқа түсініктемелерін алуына болады. [3, 43 бет]
      Ағылшын тілінің электрондық оқулықтарда бар дәстүрлі суреттер, бейне және анимациялық фрагменттермен қатар ақпараттық модульде интерактивті  объектілер кездеседі. Материалдарды  ұсынудың мұндай формасы негізінен ағылшын тілінің грамматикалық ережелерін, түрлі саладағы ұғымдарды жүйелеуге, практикалық жаттығулар мен мысалдарды жүйелеуге арналған. Суреттер мен әртүрлі схемалық бейнелерді үйлестіретін бейнелік блоктар әсіресе тиімді болып саналады.

            Сабақ ағылшын тілін үйретудің негізгі формасы ретінде электронды оқулық модульдерді пайдалану үшін үлкен мүмкіндіктер ұсынған. Дегенмен, мұғалімдерге аталған үш модульмен ақпараттық, бақылаушылық, практикалық модульдерімен бір мезгілде жұмыс жасау дұрыс еместігін ескерте кеткен жөн болар. Тиімді нұсқасы – оқушылардың модульдермен сабақта ғана емес, үйде де өзін - өзі дайындау және өткен материалды қайталау ретінде жұмыс жасауы керек.

      Ақпараттық және  практикалық модульді сабақта жаңа  материалды оқытуда да, және оны нығайтуда да қолдануға болады екен. Ал  бақылау модульін жаңа материалды қайталау және нығайту кезінде және жалпылама сабақтарда білім мен қабілетті бақылау кезінде пайдаланған дұрыс болар.

      Электронды оқулық модульдерімен жұмыс жасау жылдам темппен нәтижелі жұмыс жасай алатын оқушылардың арқасында жалпы ағылшын тілін оқыту процесін айтарлықтай дәрежеде дербестендіруге ықпал еткен. Электронды модульдердің көмегімен олар модульдердің «Факультатив», «Қызықты», «Деректер» атты тарауларын жемісті үйреніп,  бақылау модельін меңгере алып тұр. Осы кезде басқа оқушылар өздеріне ыңғайлы темпте ақпараттық модульдің негізгі блогымен танысып отырады.

      Білім беру процессінде ақпараттық технологияларды қолдану  мұғалімнің үйретуші және бақылаушы қызметін өзгертуге алып келіп отырады. Оқушылардың мультимедия оқулықпен өзара қарым – қатынасы процессін жалпы басаруды жүзеге асыра отырып, мұғалім қиындық туындаған жағдайларда оқушыларға ізденіс бағытын көрсетіп, абстракцияның жоғары  деңгейіндегі ұғымдарды меңгеруіне көмектесіп, оқу мәселесін шешудің алгоритміне рефлексифті талдау жасау мүмкіндігін ұсынуы керекті мәселе.

          Интерактивті оқыту тәсілдерін қолдану оқушылар шығармашылығын арттыруда ең қуатты ынталандыру құралы болып табылады. Ол үшін сабақ құрылымы әр түрлі оқу әдістері мен ұстаздың дайындығы, ізденісі жоғары болуы керек. 
       Қорыта келе, жаңа технологиялардың мүмкіндіктері оқушыларға оқу бағдарламаларын оқып тіл үйренуде де сәтті қолданылатынын түсіндіруге мүмкіндік беріп, шығармашылық белсенділікті дамытуға, пәнге деген қызығушылықты арттыруға, тыңдау мен сөйлеу дағдыларын үйренуге ең жақсы жағдайларды жасауға әсер етіп, нәтижесінде сапалы білім алуын  қамтамасыз етеді. Бұл жұмыстың басты мақсаты компьютер желісін және мультимедиялық - электрондық құралдарды шет тілі сабағында тиімді қолдану, нақтылап айтқанда ағылшын тілі сабағында презентацияларды және мультимедиялық - электрондық құралдарды мектеп қабырғасында және білім беру процесінде терең қолдану.
          Қазіргі білім беру саласында оқытудың озық технологияларын меңгермейінше, сауатты, жан-жақты маман болуға мүмкіндік жоқтың қасы. Жаңа технологияны меңгеру мұғалімнің интеллектуалдық, кәсіптік, адамгершілік, рухани азаматтылық, адами келбетінің қалыптасуына игі әсерін тигізеді, өзін-өзі дамытып, оқу үрдісін тиімді ұйымдастыруына көмектеседі. Қазіргі заман мұғалімінен тек өз пәнінің білгіріболуы емес, педагогикалық-психологиялық сауаттылық, саяси-экономикалық білімділік және ақпараттық сауаттылық та талап қойылған. Ол заман талабына сай білім беруде жаңалыққа жаны құмар, шығармашылықпен жұмыс істеп, оқу мен тәрбие ісіне еніп, оқытудың жаңа технологиясын шебер меңгерген жан болғанда білігі мен білімі жоғары жетекші тұлға ретінде ұлағатты санатқа енеді.

